
REPUBLIKA E SHQIPËRISË

KOMISIONI QENDROR I ZGJEDHJEVE




Projekt
V E N D I M

PËR CAKTIMIN E VENDIT TË NUMËRIMIT TË VOTAVE TË ZAZ-së Nr. 2 dhe KZAZ-së Nr. 73, PËR ZGJEDHJET E PJESSHME PËR KRYETARIN E KOMUNËS RRETHINA, QARKU SHKODËR, DHE PËR KRYETARIN E KOMUNËS DARDHAS, QARKU KORÇË 
Komisioni Qendror i Zgjedhjeve, në mbledhjen e datës  14.08.2013, me pjesëmarrjen e: 

Lefterije 
LUZI (LLESHI)-


Kryetar

Hysen

OSMANAJ-



Anëtar

Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:

OBJEKT:
Caktimin e Vendit të Numërimit të Votave të ZAZ-së Nr. 2 dhe ZAZ-së Nr. 73, për zgjedhjet e pjesshme për Kryetarin e Komunës Rrethina, Qarku Shkodër, dhe për Kryetarin e Komunës Dardhas, Qarku Korçë.
BAZA LIGJORE: 
Neni 23, pika 1 germa “a”, neni 93 dhe 94, pika 1, të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, si dhe Udhëzimi nr. 12, datë 21.04.2009 “Për caktimin dhe përgatitjen e vendit të numërimit të votave, mënyrën e ngritjes së grupeve të numërimit dhe caktimin e tavolinave të numërimit të votave”,.

Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike,
V Ë R E N
Komisioni Qendror i Zgjedhjeve, në përmbushje të detyrave të tij për organizimin dhe administrimin e procesit zgjedhor të datës 1.09.2013, për Kryetarin e Komunës Rrethinat, qarku Shkodër, dhe Kryetarin e Komunës Dardhas, qarku Korçë, i ka adresuar kërkesë Prefektëve të këtyre dy qarqeve, për të vënë në dispozicion të KQZ listën listën e plotë të objekteve që përmbushin kriteret e përcaktuara në nenin 93 të Kodit Zgjedhor, të ndryshuar, me qëllim përzgjedhjen dhe caktimin e Vendit të Numërimit të Votave për këto dy ZAZ . 

Prefekti i Qarkut Shkodër, me shkresën nr. 6138/1 prot., datë 12.08.2013, i ka paraqitur KQZ si objekte alternative, që përmbushin kriteret e përcaktuara në nenin 93 dhe 94, pika 1,  të Kodit Zgjedhor, të ndryshuar, për caktimin e VNV për ZAZ nr. 2:

1. Pallatin e Sportit “Qazim Dervishi”;
2. Palestrën e Shkollës së Mesme Profesionale “Arben Broci”;
Të dy objektet e paraqitura nga Prefekti i Qarkut Shkodër, janë ambjente publike, me hyrje të lirë, brenda territorit të qarkut, dhe përmbushin plotësisht kriteret e parashikuara në nenin 93 dhe 94 të Kodit Zgjedhor si dhe të Udhëzimit nr. 12, të Komisionit Qendror të Zgjedhjeve “Për caktimin dhe përgatitjen e vendit të numërimit të votave, mënyrën e ngritjes së grupeve të numërimit dhe caktimin e tavolinave të numërimit të votave”.
Prefekti i Qarkut Korçë, me shkresën nr. 6138/1 prot., datë 7.08.2013, i ka paraqitur KQZ propozimin për caktimin e e VNV për ZAZ nr. 73 në Shkollën 9-vjeçare, fshati Dardhas,  si objekt që përmbush kriteret e përcaktuara në nenin 93 dhe 94, pika 1,  të Kodit Zgjedhor, të ndryshuar, për caktimin e VNV pwr ZAZ nr. 2, qarku Shkodër.  

Ky ambient ndodhet brenda Zonës Zgjedhore dhe plotëson kriteret e parashikuara në nenin 93 dhe 94 të Kodit Zgjedhor si dhe të Udhëzimit nr. 12, të Komisionit Qendror të Zgjedhjeve “Për caktimin dhe përgatitjen e vendit të numërimit të votave, mënyrën e ngritjes së grupeve të numërimit dhe caktimin e tavolinave të numërimit të votave”.
PËR KËTO ARSYE
Komisioni Qendror i Zgjedhjeve, bazuar në nenin 23, pika 1 germa “a”, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, si dhe Udhëzimit nr. 12, datë 21.04.2009 “Për caktimin dhe përgatitjen e vendit të numërimit të votave, mënyrën e ngritjes së grupeve të numërimit dhe caktimin e tavolinave të numërimit të votave”,
V E N D O S I

1. Të caktojë Vendin e Numërimit të Votave të ZAZ-së nr. 2, Qarku Shkodër, në Pallatin e Sportit “Qazim Dervishi”.

2. Të caktojë Vendin e Numërimit të Votave të ZAZ-së nr. 73, Qarku Korçë, në shkollën “9 vjeçare Dardhas”, Komuna Dardhas.
3. Ky vendim hyn në fuqi menjëherë.

